
Asociación Eleuteria
NIF G67720243

asociacion@asociacioneleuteria.org

Asunto: Resolución PR100A Acceso a información pública

Expediente: PR100A

Logo de ver a solicitude formulada pola Asociación Eleuteria resultan os seguintes:

ANTECEDENTES

Primeiro. Con data do día 25.01.2024 tivo entrada no Rexistro Electrónico da Xunta de Galicia
(referencia  2024/239173)  un  escrito  mediante  o  que  a  interesada  solicita  uha  seguinte
información  relacionada  con  doazóns  que  a  empresa  Pfizer  SLU puidese  ter  realizado  á
Consellería de Sanidade e entes adscritos.

Segundo. Con data do 29 de febreiro de 2024 requiríuselle á interesada (número de rexistro
de saída S 347874 / RX 403826) a emenda da súa solicitude para que aclarase os termos
dalgunha das pregunta formuladas nela. A interesada contestou a este requirimento ese
mesmo día 29 de febreiro de 2024, mediante un correo electrónico que tivo entrada no caixa
de correos da Dirección Xeral de Recursos Económicos recursos.economicos@sergas.es 

CONSIDERACIÓNS LEGAIS E TÉCNICAS

1.  A competencia para ditar esta resolución correspóndelle á Dirección Xeral de Recursos
Económicos do Servizo Galego de Saúde en virtude do disposto polo artigo 27.3 da Lei 1/2016,
de 18 de xaneiro, de transparencia e bo goberno de Galicia (en diante LTBG).

2. De acordo co establecido no artigo 24 da LTBG, todas as persoas teñen dereito a acceder a
información pública nos termos previstos na normativa básica de referencia, isto é, a Lei
19/2013, de 9 de decembro, de transparencia, acceso á información pública e bo goberno.

No exercicio deste dereito a interesada formulou unha solicitude nos termos expostos no
antecedente único desta resolución que cómpre atender parcialmente posto non todas as
preguntas  formuladas  reúnen os  requisitos  contemplados nos  artigos  17  e  seguintes  da
citada Lei 19/2013, do 9 de decembro. 

3.  Consonte  ao  establecido  polo  artigo  18.1  b)  da  Lei  19/2013,  de  9  de  decembro,
inadmitiránse  a  trámite  as  solicitudes  “dirigidas  a  un  órgano  en  cuyo  poder  no  obre  la
información cuando se desconozca el competente”.

A interesada formula na súa solicitude a súa pregunta: Ao realizar as doazóns, Pfizer aboou o
respectivo imposto de doazóns?

Alén de aclarar que esta consellería non recibiu as doazóns referidas pola interesada no seu
escrito, non é posible facilitar a información solicitada posto que esta Administración non
posúe  información relativa  ao pagamento de tributos  senón que esta  obra en  poder  da
propia entidade e, de ser o caso, da administración tributaria competente para recadar o dito
imposto. 

4. De acordo co disposto polo artigo 18.1 b) da Lei 19/2013, de 9 de decembro, inadmitiránse a
trámite as solicitudes “referidas a información que tenga carácter auxiliar o de apoyo como
la  contenida  en  notas,  borradores,  opiniones,  resúmenes,  comunicaciones  e  informes
internos o entre órganos o entidades administrativas”.

A interesada formula a seguinte pregunta:  as ditas doazóns de Pfizer a esta consellería e as
entidades dependentes dela son habituais?

Alén  de  incidir  en  que  esta  consellería  non  recibiu  as  doazóns  referidas  no  escrito  da
interesada, cómpre sinalar que o exercicio do dereito ao acceso a información pública require
da formulación da petición de datos e información e non da exposición de xuízos de valor,
interpretacións ou opinións en relación a eses datos ou a esa información.

5.  De acordo  co  artigo  19.2  da  Lei  19/2013,  de  9  de  decembro,  “cuando  la  solicitud  no
identifique de forma suficiente la información, se pedirá al solicitante que la concrete en un
plazo de diez días, con indicación de que, en caso de no hacerlo, se le tendrá por desistido, así
como de la suspensión del plazo para dictar resolución”.

A  interesada  no  seu  escrito  formulou  a  seguinte  pregunta: Hai  algunha  outra  empresa
farmacéutica que faga doazóns a esta consellería e as entidades dependentes desta? En caso
afirmativo solicitamos que se nos diga en que data e que cantidade foi aboada, que empresa
farmacéutica a realizou e en que se investiu a doazón?

En vista desta pregunta e ao advertirse nela unha falta de concreción na información á que
pretendía  acceder,  requiriuse  á  interesada  para  que  concretase  a  dita  información  e
indicóuselle no dito requirimento que a falta de atención deste suporía que se lle tería por
desistida na súa solicitude.

A este requirimento de concreción, a interesada respondeu sen concretar e insistindo nos
termos da súa pregunta xa formulada. Porén, a xuízo deste centro directivo isto equivale a
unha  desatención  do  requirimento  polo  que,  tal  e  como  se  adiantou,  o  que  procede  é
declarar o desistimento da interesada no que respecta a esta petición concreta. 

En vista de todo o exposto e da normativa citada,

RESOLVO

Estimar parcialmente a solicitude presentada por Asociación Eleuteria e:

1º  Conceder o acceso á información pública solicitada mediante a seguinte información:

1º ¿En que utilizou a Consellería de Sanidade e as entidades que dela dependen o diñeiro doado
por Pfizer?

Segundo os datos que obran en poder deste centro directivo, cómpre informala de que a
Consellería de Sanidade non recibiu doazón ningunha da dita entidade nas datas referidas
por vostede e, en relación coas cantidades citadas por vostede no seu escrito, debe indicarse
o seguinte:

a) A cantidade que cita vostede como doada a esta consellería no ano 2019 foille ingresada a
esta consellería en virtude dun contrato de patrocinio.

b) A cantidade que cita vostede como doada a esta consellería no ano 2022 non consta como
ingresada a esta consellería.

En  relación cos datos  referentes  ás entidades dependentes  desta consellería  e,  máis  en
concreto, no que se refire ao Servizo Galego de Saúde, cómpre sinalar que as únicas doazóns
recibida foron as seguintes:

- Na Área Sanitaria de Pontevedra e O Salnés que informa que recibiu unha doazón no ano
2022, dun ecógrafo portátil GE VSCAM Sonda lineal + Convexa – inalámbrico por parte da
empresa Pfizer, equipo valorado en 4.560 €, dentro dun proxecto social/médico-científico do
servizo  de  Cardioloxía  do  Hospital  Montecelo,  proxecto  destinado  ao  manexo  agudo  de
patoloxías cardíacas durante as gardas no servizo de Urxencias, así como para a valoración
de pacientes con infección Covid-19 na propia habitación do paciente. A citada doazón de
material  realizouse  para  uso  exclusivo  por  este  centro  sanitario,  no  citado  proxecto,
mellorando  así  a  calidade  da  asistencia  sanitaria  e  profundando  no  coñecemento  da
medicina, atención sanitaria e ciencias relacionadas.

- Na área de Vigo recibiuse un conxelador programable para o tratamento de mostras na
terapia CAR-T

4º Hai algún contrato entre Pfizer e esta consellería ou coas entidades dependentes desta? En
caso afirmativo solicitamos que se remitan os ditos contratos.

A empresa Pfizer SLU foi a adxudicataria dos seguintes contratos:

1. Lote 14 (Vacina conxugada fronte ao meningococo) do contrato baseado no Acordo Marco
para  a  selección  de  subministradores  de  vacunas  de  calendario  e  outras  (expediente
202001AM0004),  formalizándose  o  contrato  o  20  de  abril  de  2022  e  finalizando  a  súa
vixencia  o  19  de  abril  de  2024.  Xúntase  link  á  Plataforma  de  Contratos  de  Galicia.
https://www.contratosdegalicia.gal/licitacion?OP=50&N=804186&lang=gl 

2.  Contrato  para  a  subministración  sucesiva  da  vacina  antimeningocócica  fronte  aos
serotipos A, C, W e Y para administrar a partir das 6 semanas de idade para o Programa
Galego de Vacinación (expediente SN-CON1-23-015) que se formalizou o 20 de xulio de 2023
cunha duración inicial  de  1  ano dende a  súa entrada en  vigor.  Este contrato poderá ser
obxecto de prórroga. O prazo máximo de duración do contrato e a súa prórroga será de 2
anos.  Xúntase  link  á  Plataforma  de  Contratos  de  Galicia.
https://www.contratosdegalicia.gal/licitacion?OP=50&N=820346&lang=gl

3.  Contrato  da  subministración  sucesiva  da  vacina  antineumocócica  conxugada  con  13
serotipos para persoas entre seis semanas e 17 anos de idade inclusive (expediente SS-CON1-
23-006) que se formalizou o 14 de xuño de 2023 cunha duración inicial de 6 meses dende a
súa entrada en vigor. Este contrato podía ser obxecto de prórroga  e executouse. O prazo
máximo  de  duración  do  contrato  e  a  súa  prórroga  será  de  12  meses.  Xúntase  link  á
Plataforma  de  Contratos  de  Galicia.  https://www.contratosdegalicia.gal/licitacion?
OP=50&N=816248&lang=gl

6º Dado que Pfizer só publica as doazóns posteriores ao 2018, solicitamos que se nos informe
das doazóns a esta consellería,  entidades dependentes desta ou médicos independentes do
SERGAS, anteriores a dita data, así como os datos desta que solicitamos no apartado anterior.

En relación á información solicitada, cómpre contestar o seguinte:

a) Segundo os datos que obran en poder deste centro directivo a empresa Pfizer non realizou
nin a esta consellería nin as súas entidades dependentes doazón ningunha

b)  Este  centro  directivo  non  posúe  a  información  solicitada  respecto  dos  médicos
independentes do SERGAS xa que non son persoal que dependa nin desta consellería nin
tampouco das súas entidades dependentes. Alén diso, cómpre informala de que o dereito de
acceso á información pública é realizable respecto dos contidos ou documentos, calquera
que sexa o seu formato ou soporte, que obren en poder de algún dos suxeitos incluídos no
ámbito de aplicación das leis vixentes en materia de transparencia que foran elaborados ou
adquiridos  no  exercicio  das  súas  funciones.  A  información  relativa  a  posibles  doazóns
realizadas por unha empresa a particulares non encaixa, polo tanto, no ámbito de aplicación
das  devanditas  leis  e,  polo  tanto,  non  é  susceptible  de  ser  solicitada  a  través  do
procedemento de acceso a información pública.

2º Non conceder a información solicitada nas preguntas 2, 3 e 5.

Contra a presente resolución, que pon fin á vía administrativa, poderase interpoñer recurso
contencioso-administrativo,  ante  o  xulgado  do  contencioso  administrativo  conforme  ao
disposto nos artigos 6 e seguintes da Ley 29/1988 do 13 de xullo reguladora da xurisdición
contencioso-  administrativa,  no  prazo  de  dous  meses  ou,  previa  e  potestativamente,
reclamación ante o Valedor do Pobo no prazo dun mes; en ambos os dous casos o prazo
contarase desde o día seguinte ao da notificación desta resolución.

Santiago de Compostela, na data da sinatura electrónica

Mª Jesús Piñeiro Bello

Directora Xeral de Recursos Económicos

Servizo Galego de Saúde

